
Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 3-րդ հոդվածի 5-րդ մասի և <<Բաժնետիրական ընկերությունների մասին>> Հայաստանի Հանրապետության օրենքի 10-րդ հոդվածի 4-րդ մասի դրույթները` Հայաստանի Հանրապետության կառավարությունը որոշում է.
1. <<Հայաստանի պետական տնտեսագիտական համալսարան>> պետական ոչ առևտրային կազմակերպության և <<Globe Education (GB) LTD>> սահմանափակ պատասխանատվությամբ ընկերության հետ համատեղ հիմնադրել <<Հայաստանում բրիտանական բիզնես դպրոց>> փակ բաժնետիրական ընկերություն (այսուհետ՝ ընկերություն)՝ սահմանելով, որ <<Globe Education (GB) LTD>> սահմանափակ պատասխանատվությամբ ընկերությանը պատկանող բաժնետոմսերը կազմում են ընկերության ընդհանուր բաժնետոմսերի 51 տոկոսը, <<Հայաստանի պետական տնտեսագիտական համալսարան>> պետական ոչ առևտրային կազմակերպությանը պատկանող բաժնետոմսերը կազմում են ընկերության ընդհանուր բաժնետոմսերի 44 տոկոս, Հայաստանի Հանրապետությանը պատկանող բաժնետոմսերը կազմում են ընկերության ընդհանուր բաժնետոմսերի 5 տոկոսը:
2. Թույլատրել  <<Հայաստանի պետական տնտեսագիտական համալսարան>> պետական ոչ առևտրային կազմակերպությանը <<Globe Education (GB) LTD>> սահմանափակ պատասխանատվությամբ ընկերության և Հայաստանի Հանրապետության հետ մասնակցելու ընկերության հիմնադրմանը` սույն որոշման 1-ին կետում նշված բաժնետոմսերի քանակով:
3. Լիազորել Հայաստանի Հանրապետության կրթության և գիտության նախարարին Հայաստանի Հանրապետության կառավարության անունից մասնակցել ընկերության ստեղծման գործընթացին:
4. Ընկերության Հայաստանի Հանրապետությանը պատկանող բաժնետոմսերի կառավարման լիազորությունները վերապահել Հայաստանի Հանրապետության կրթության և գիտության նախարարությանը:
ՀՀ կրթության և գիտության նախարար Արմեն Աշոտյան

ՀԻՄՆԱՎՈՐՈՒՄ
ՀՀ  կառավարության որոշման նախագծի ընդունման 
 Իրավական ակտի անհրաժեշտությունը (նպատակը) 
        <<Globe Education (GB) LTD>>   սահմանափակ պատասխանատվությամբ ընկերությունը առաջարկել է Հայաստանի Հանրապետությունում ստեղծել համատեղ բիզնես դպրոց (առևտրային կազմակերպության կարգավիճակով): 

Դպրոցը նպատական ունի դառնալ միջազգային ասպարեզում ճանաչված հաստատություն, որն իր ծառայությունը կմատուցի ոչ միայն հայ ուսանողներին, այլ օտարերկրյա քաղաքացիներին անգլերեն լեզվով: 

Դպրոցը հավակնում է մագիստրոսական կրթական ծրագրերի ուսուցման ասպարեզում դառնալ միջազգային մակարդակի դպրոց: 

Դպրոցի շրջանավարտները կունենան համապատասխան որակավորում և հմտություններ, որը նրանց հնարավորություն կտա աշխատելու ի նպաստ իրենց երկրի տնտեսության և հասարակության: 

<<Globe Education (GB) LTD>> -ի գործընկերները չորս բրիտանական բուհեր են, որոնցից Հայաստանի պետական տնտեսագիտական համալսարանի հետ համագործակցելու է  Քարդիֆի Մետրոպոլիտեն համալսարանը: 

Համատեղ բիզնես դպրոցի մագիստրոսական ծրագիրն իրականացվելու է անգլերեն լեզվով՝ <<Globe Education (GB) LTD>> -ի ծրագրով, որը նախատեսում է վեց պարտադիր մոդուլներ և 2 ընտրովի (որոնք հնարավոր է ընտրել 3 հնարավոր մոդուլներից): Ուսանողին հնարավորություն է տրվում նաև ընտրել ավարտական աշխատանքը, որը կարող է լինել մագիստրոսական թեզ, ուսումնասիրություն կամ բիզնես պլանի մշակում: Հեռակա դասընթացը նախատեսվում է անցկացնել վեց շաբաթը մեկ՝ երեք օրով՝ ուրբաթ երեկոյան, շաբաթ և կիրակի օրերն ամբողջությամբ, որից հետո ուսանողը կունենա վեց շաբաթ ժամանակ՝ տվյալ մոդուլի կուրսային աշխատանքի ներկայացման համար: 

Դասախոսական անձնակազմի 90 տոկոսը նույնպես կլինեն <<Globe Education (GB) LTD>>-ի դասախոսները: Ուսումնառության 18 ամիսների ընթացքում ուսման վարձը համատեղ բիզնես դպրոցում վճարած ուսանողը հնարավորություն է ստանում մոդուլներից ցանկացածի ընթացքում ընդգրկվել <<Globe Education (GB) LTD>> -ի որևէ մասնաճյուղում (որոնք գտնվում են Լոնդոնում, Բելգրադում, Կուալա Լումպուրում, ՀոնգԿոնգում և այլն):  

Ծրագիրը հաջողությամբ ավարտած ուսանողներին կտրվի Քարդիֆի Մետրոպոլիտեն համալսարանի և Հայաստանի պետական տնտեսագիատական համալսարանի մագիստրոսի դիպլոմ:

Համատեղ ծրագրի իրականացման արդյունքում կողմերը նախնական բանավոր համաձայնության են եկել, որ <<Globe Education (GB) LTD>> -ը կապահովի գրադարանային ռեսուրսներով, կտրամադրի հասանելիություն իր էլեկտրոնային ցանցին: Ծրագրի իրականացման համար Հայաստանի պետական տնտեսագիատական համալսարանը անհատույց կտրամադրի 275 քառակուսի մետր տարածք: ՀՊՏՀ-ն ֆինանսական պարտավորություններ չի ստանձնում ծրագրի իրականացման համար:

Կողմերը նաև համաձայնության են եկել, որ համատեղ բիզնես դպրոցի բաժնեմասի 51%-ը կտնօրինի <<Globe Education (GB) LTD>>-ը, 44%-ը Հայաստանի պետական տնտեսագիտական համալսարանը, իսկ 5%-ը Հայաստանի Հանրապետության կառավարությունը:
Նախագծի մշակման գործընթացում ներգրավված ինստիտուտները և անձինք

,,Հայաստանի պետական տնտեսագիտական համալսարան,, պետական ոչ առևտրային կազմակերպությանը փակ բաժնետիրական ընկերության ստեղծմանը մասնակցելու թույլտվություն տալու մասին,, Հայաստանի Հանրապետության կառավարության որոշման նախագծի մշակմանը մասնակցել է ,,Հայաստանի պետական տնտեսագիտական համալսարան,, պետական ոչ առևտրային կազմակերպությունը:
Ակնկալվող արդյունքը
   Ակնկալվում է, որ դպրոցը կդառնա միջազգային ասպարեզում ճանաչված կրթական հաստատություն, ճանաչում ձեռք կբերի մագիստրոսական կրթական ծրագրերի որակյալ  իրականացմամբ:
Հնարավորություն կտա աշխատելու ի նպաստ իրենց երկրի տնտեսություն և հասարակություն: 

ՏԵՂԵԿԱՆՔ
ՀՀ կառավարության  որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ կատարելու անհրաժեշտության 
բացակայության մասին
Հայաստանի Հանրապետության կառավարության որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման 
բացակայության մասին
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնում:

ԱՄՓՈՓԱԹԵՐԹ
ՀՀ կառավարության որոշման նախագծի վերաբերյալ դիտողությունների և առաջարկությունների 

	1.
	ՀՀ էկոնոմիկայի նախարարություն, 2013-10-30 թիվ 01/12.2/6453-13 գրություն
	Որոշման նախագիծը բավարար չափով հիմնավորված չէ
	Ընդունված է:
	Որոշման նախագծին տրվել է լրացուցիչ հիմնավորում

	2.
	ՀՀ ֆինանսների նախարարություն, 2013-10-29 թիվ 1/4.3-2/16233-13 գրություն
	Առաջարկություններ և դիտողություններ չունի
	
	

	3.
	ՀՀ արդարադատու-թյան նախա-րարություն


	Նախագծի նախաբանում անհրաժեշտ է լրացնել «Հայաստանի Հանրապետության կառավարությունը որոշում է.» բառերը:

 Նախագծի 2-րդ կետն անհրաժեշտ է հանել` նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները:

 Նախագծի հիմնավորման մեջ անհրաժեշտ է նախատեսել դրույթներ, որոնք վերաբերում են «Հայաստանի պետական տնտեսագիտական համալսարան» պետական ոչ առևտրային կազմակերպությանը «Հայաստանում բրիտանական բիզնես դպրոց» փակ բաժնետիրական ընկերության ստեղծմանը մասնակցելու պայմաններին: 

	Ընդուն-ված է
	Կատարվել է համապատասխան փոփոխությունները և հստակեցվել հիմնավորումը

























































































































































